
 

  

PŘIPOWĚDŹENJE 
Zetkanje syće młodych akademikarjow-sorabistow 

30. junija a 1. julija 2023, w Budyšinje 

 

 

Serbski institut přeprošuje štwórty raz wědomostny dorost na wuměnu. W srjedźišću zetkanja 
stejitej interdisciplinarna wuměna a mjezsobne zeznaće slědźerkow a slědźerjow, kotřiž so ze 
Serbami pod regionalnym abo specifisko-tematiskim widom zaběraja resp. tajke dźěło planuja.  

Dwaj dnjej skića wobdźělnicam a wobdźělnikam składnosć, swójske slědźenja předstajić a 
diskutować. Witane su přinoški z wšelakich wědomostnych předmjetow, kaž z rěčespyta, 
kulturnych wědomosćow a stawiznow runje tak kaž transdisciplinarne předewzaća z 
přirunowacych mjeńšinowych slědźenjow abo z wobłuka digital humanities. Štóž chce swój 
slědźenski projekt prezentować (na př. bachelorske, masterske, magisterske resp. doktorske 
dźěło abo post-doc-projekt), njech zapoda prošu zarys swojeho dźěła (maksimalnje jednu A4-
stronu) zhromadnje z krótkim žiwjenjoběhom (inkl. informacije wo wědomostnym předmjeće, 
městnosći skutkowanja a tučasnym dźěłowym ćežišću). 

Nimo toho ma zetkanje k tomu přinošować, wo sebjezrozumjenju sorabistiskeje syće 
rozmyslować. Chcemy wo wuměnjenjach a perspektiwach interdisciplinarneho zhromadneho 
dźěła diskutować. Namjety za diskusijne koła su wosebje witane! 

Zetkanje wotměje so w hornjo- a delnjoserbskej, němskej a jendźelskej rěči. 

Wotběh: 

Za předstajenje projekta je maksimalnje 30 mjeńšinow inkl. diskusije předwidźane. Bliše 
wothłosowanja nastupajo wobsahoweho rjadowanja a moderacije jednotliwych sekcijow sćěhuja 
po přizjewjenju. Organizaciju přewozmu sobudźěłaćerki a sobudźěłaćerjo Serbskeho instituta 
zhromadnje ze zajimcami syće. Wobmjezowana ličba bjezpłatnych přenocowanišćow steji k 
dispoziciji. Ewentuelne jězbne wudawki so narunać njemóža. 

 

Kontakt a přizjewjenje:  

Wšitke zajimcy přizjewja so prošu hač do 28. apryla 2023 pola: 
  

Feliksa Ričela, feliks.ricel@serbski-institut.de 

